
ஶ்ரீ ஶ்ரீஶகு³ணத³ர்பணஸ்தோத்ரம்

யா ஸுக³ந்தா⁴ஸ்யநாஸாதி³நவத்³வாராऽகி²லேந யா ।
து³ராத⁴ர்ஷா ஸர்வஸஸ்யோத³யார்த²ம் யா கரீஷிணீ ॥ 1॥
யா நித்யபுஷ்டா ஸர்வாங்கை:³ ஸௌந்த³ர்யாதி³கு³ணைரபி ।
ஈ॒ஶ்வரீꣳ॑ ஸர்வபூ⁴தாநாம் தாமிஹோப ॑ஹ்வயே ॒ ஶ்ரியம் ॥ 2॥ (ஶ்ரீஸூக்தம் 9)

மாதர்லக்ஷ்மி நமஸ்துப⁴யம் மாத⁴வப்ரியமாநிநி ।
யுவாம் விஶ்வஸ்ய பிதராவிதரேதரயோகி³நௌ ॥ 3॥
“ஸமநா” கில மாதஸ்த்வமமுநா ததயோகி³நீ ।
மம நாதே²ந தே³வஶ்ச விமநாஶ்ச ந ஸ த்வயி ॥ 4॥
த்வம் வேத³மாநிநீ வேத³வேத்³ய: கில ஸ தே ப்ரிய: ।
த்வம் மூலப்ரக்ரு’திர்தே³வீ ஸ சாதி³புருஷ: கில ॥ 5॥
யஸ்த்வாமுரஸி த⁴த்தேऽம்ப³ கௌஸ்துப⁴த்³யுதிபா⁴ஸிதே ।
ஸ த்வாம் நைவாச்யுத:ஸர்வஸ்யாத்யயே ஸத்யபி த்யஜேத் ॥ 6॥
தே³வி த்வம் லலநாரத்நம் தே³வோऽஸௌ புருஷோத்தம: ।
யுவாம் யுவாநௌ ஸததம் யுவயோர்ந வயோऽதி⁴க:॥ 7॥
த்வம் பத்³மிநீ பத்³மவக்த்ரா பத்³மாக்ஷீ பத்³மவிஷ்டரா ।
பத்³மத்³வயத⁴ரா பத்³மகோஶோத்³யத்ஸ்தநஶோப⁴நா ॥ 8॥
பத்³மஹஸ்தா பத்³மபாதா³ பத்³மநாப⁴மந:ப்ரியா ।
பத்³மோத்³ப⁴வஸ்ய ஜநநீ பத்³மா ச வரவர்ணிநீ ॥ 9॥
அம்பா³ம் பீதாம்ப³ரஶ்ரோணீம் லம்பா³லகலஸந்முகீ²ம் ।
பி³ம்பா³த⁴ரோஷ்டீ²ம் கஸ்தூரிஜம்பா³லதிலகாம் ப⁴ஜே ॥ 10॥
ரத்நோத்³தீ³ப்தஸுமாங்க³ல்யஸூத்ராவ்ரு’த்தஶிரோத⁴ராம் ।
குண்ட³லப்ரப⁴யோத்³த³ண்ட³க³ண்ட³மண்ட³லமண்டி³தாம் ॥ 11॥
குசகஞ்சுகஸஞ்சாரிஹாரநிஷ்கமநோஹராம் ।

காஞ்சீகிங்கிணிமஞ்ஜீரகங்கணாத்³யைரலங்க்ரு’தாம் ॥ 12॥
ஸுவர்ணமண்ட³பே ரத்நசித்ரஸிம்ஹாஸநோத்தமே ।
நமாமி ஹரிணா ஸாகமிந்தி³ராம் க்ரு’தமந்தி³ராம் ॥ 13॥
ப்³ரஹ்மாத்³யா விபு³த⁴ஶ்ரேஷ்டா² ப்³ரஹ்மாண்யாத்³யா:ஸுராங்க³நா: ।
யாம் பூஜயந்தே ஸேவந்தே ஸா மாம் பாது ரமா ஸதா³॥ 14॥
ஸர்வாலங்காரப⁴ரிதௌ ஸர்வஜ்ஞௌ ஸர்வஸத்³கு³ணௌ ।
ஶர்வாதி³ஸர்வப⁴க்தௌக⁴ ஸர்வஸர்வஸ்வதா³யகௌ ॥ 15॥
ஸுமுகௌ²ஸுந்த³ரதரௌ ஸுநாஸௌ ஸுக²சித்தநூ ।
ஸுராராதி⁴தபாதா³ப்³ஜௌ ரமாநாராயணௌ ஸ்தும:॥ 16॥
சதுஷ்கபர்தா³ யா தே³வீ சதுராஸ்யாதி³பி: ⁴ ஸ்துதா ।
சதுர்வேதோ³தி³தகு³ணா சதுர்மூர்தேர்ஹரே: ப்ரியா ॥ 17॥
க்⁴ரு’தப்ரதீகாம் தாம் நித்யம் க்⁴ரு’தபூர்ணாந்நதா³யிநீம் ।
யதே²ஷ்டவித்ததா³த்ரிம் ச நதோऽஸ்ம்யப⁴யதா³ம் ஶ்ரியம் ॥ 18॥
வாதி³ராஜேந ரசிதம் ஶ்ரீஶ்ரீஶகு³ணத³ர்பணம் ।
இமம் ஸ்தவம் பட²ந்மர்த்ய:ஶ்ரீமாந்ஸ்யாந்நாத்ர ஸஶய:॥ 19॥
॥ இதி ஶ்ரீமத்³வாதி³ராஜபூஜ்யசரணவிரசிதம்

ஶ்ரீ ஶ்ரீஶகு³ணத³ர்பணஸ்தோத்ரம் ஸம்பூர்ணம் ॥

